Dirifau digrifiol o ymddiddan rhwng dau gerlyn didrugaredd am godiad y farchnad, fel y maent yn tynnu atynt eu hunain ac yn dyfeisio pa ffordd y casglant fwyaf o arian, ar Barnad Bwnc.
1.

Ifan
Dydd da fo i Hywel ffel ei ffydd, pa newyddion sydd drwy nodded?
Hywel
Yn awr mae’r newydd ym mhob man y gallwn, Ifan, yfed.
Ifan
Y newyddion gore fu yn y byd i’n rhoi’n wŷr codog cefnog cyd

Fod y farchnad oll yn ddrud, y blawd ac ŷd ar godiad.
Hywel
Os daw’r gwŷr mawrion ffyddlon ffydd gyda nyni felly a fydd,


Y gŵr o’r Rhiwlas nos a dydd am ostwn y bydd o yn wastad.

2.
Ifan
Ni rown-i am hynny o fater bin fod blawd yn brin i’w brynu,


Arian a fydd gan bawb o’r fro ar bant eu dwylo i dalu.
Hywel
Ni a fyddwn yn glampie o wŷr dan glob, pawb ag aur yn britho ei gob,


Ni a gasglwn o bower fwy na Job, mae punt yr hob yn rhywbeth.
Ifan
Mae ganddon ohono fwy na mwy a phawb mewn blinder hyd y plwy’,


Ni fedden’ yn glir, mae pawb un glwy’, mo’r digon drwy’r gymdogeth.
3.

Hywel
Ni a werthwn gartre’ fesur llai ac a heliwn rai gwehilion,


Ni gariwn y gore yn bur ddi-drefn i’r Bala ar gefn ebolion.
Ifan
Ni fuasen y leni yn anferth wŷr a’n sache mawrion wrth bob mur,


Ond mawr yw’n dyrnod, syndod sur oedd golli gwŷr Dolgelle.
Hywel
Roedd yno lawer dyn di-rôl a’i natur ddwys oddeutu’r ddôl

Gwedi cymryd ffansi ffôl redeg i nôl yr yde.
4.
Ifan
Ni a gawn lonydd yn y man gan wylltion o Lanelltyd,


Fe ddaw rhywbeth ac a’u tyr, doen’ adre’ ar fyr o’r Foryd.
Hywel
Brolio eu rhyge a’u heiddie gwiw, byth na welo neb mo’i liw, 

Fe ddywed rhai mai’r gŵr o Rhiw sy i’w gario o Drefriw yn dryfrith.
Ifan
Aiff tre’ Lanrwst (os da ydy ’ngho’) yn ddigon drud ar fyr o dro,


Mae nhw yno yn cerdded o faes eu co’ ddigonedd i geisio gwenith.
5.
Hywel
Pa beth sy ar bapur newydd Caer? Mae hwnnw yn daer yn taeru

Y gostwn y farchnad eto ar frys, mae rhywun a’i ’wllys felly.
Ifan
Nid ydw-i ’n hidio hanner pin, mi ddalia’ am werth y gaseg jin,

Bydd llawer un yn ddigon prin ei lafur cyn Gŵyl Ifan.
Hywel
Mi a wranta’r farchnad yn siŵr y cwyd, bydd rhai yn yr ha’ mor dene eu rhwyd,


A minne yn llawn a’m ceffyl llwyd o gwrw a bwyd ac arian.

6.
Ifan
Pe gallwn-i ddyrnu clamp o ddas tra byddo bras ei brisie

A llenwi ohono loned côr a’i rolio at fôr i rywle!
Hywel
Os daw o dylodion ddau neu dri ata-i ’n chwyrn neu atoch chwi

Am eu harian ffraethlan ffri yr heliwn ni wehilion.
Ifan
A mynd â’r top i ffwrdd, myn tân, i’w ffeirio’n glir am arian glân,


Gwerthu gartre’r yde mân roedd Coli lân ei galon.

7.
Hywel
Tra bo’r farchnad yn bur ddrud y cawn ni ein byd yn llawen,


Fe fydd ein harian yn eu lle fel cerrig creigie Corwen.
Ifan
Petaen’ ar lun rhyw dwr ar lawr codi a wnaen ni gyda’r wawr,


A’u swm nhw cymin, myn y cawr, â’r ’Rennig Fawr neu’r Aran.
Hywel
Peth braf yw ymhél â blawd ac ŷd i’w drin a’i droi ar amser drud;

Pa beth sy brafiach yn y byd na hir gymeryd arian?
8.
Ifan
Mae leni arwyddion yma a thraw, medd dynion, y daw drudanieth,


Mae llygod y Ffrancod hyd y wlad yn cadw nâd anodieth.
Hywel
Ond rhown ni ein gweddi, annwyl gâr, a phawb sy ag arian yn ei ysgâr,


Na ddelo Lewis fawr ei fâr yn hwylus ar eu hole.
Ifan
Fe gaiff y croeso lleia’ ’rioed ar ôl i’r cene fynd â’r coed,

Ni rown dylodion o bob oed i’w yrru ar ddeudroed adre’.

Barned mwngc.

1.

Dydd da fo i howel ffel i ffydd,

Pa newyddion sudd drwy nodded,

Yn awr mae’r newydd ymhob man y gallwn ifan yfed,

Y newyddion gore fu’n y byd,

In rhoi’n wyr codog cefnog cŷd,

Fod y farchned oll yn ddryd y blawd ag ŷd ar godiad

Os daw’r gwyr mawrion ffyddlon ffydd,

Gyd a nyni fellu a fydd,

Y gwr o rhiwlas nos a dydd am osdwn y bydd o’n wasdad.

2.

Ni rown i am hynu o fater bin,

Fod blawd yn brin iw bryny,

Arian a fydd gan bawb or fro ar bant i dwylo i daly

Ni a fyddwn yn glampie o wyr dan glob,

Pawb ag aur yn britho i gob,

Ni a gasglwn o bower fwy na Job mae pynt yn hob yn rhuwbeth

Mae ganddon o hono fwy na mwy,

A phawb mewn blinder hyd y plwy,

Ni fedden yn glir mae pawb un glwy mor digon drwy’r gymdogeth

3.

Ni a werthwn gartre fesyr llai,

Ag a heliwn rai gwehilion,

Ni gariwn y gore’n bŷr ddi drefn ir Bala ar gefn ebolion,

Ni fasen y leni’n adferth wyr,

An sachau mawrion wrth bob mŷr,

Ond mawr iw’n dyrnod syndod syr oedd golli gwyr dolgelle,

Roedd yno lawer dyn di rol,

Ai natyr ddwys o ddeytu’r ddôl,

Gwedi cymryd ffansi ffol redeg i nol yr yde,

4.

Ni a gawn lonydd yn yman,

Pan wylltion o lan elltyd,

Fe ddaw rhuwbeth ag ai tur doen adre ar fyr or foryd

Brolio i rhyge ai heiddie gwiw,

Byth na welo neb moi liw fe ddwed rhai mae’r gŵr o rhiw,

Su iw gario o drfriw’n dryfrith.

Eiff tre lanrwst os da yd ingho yn ddigon dryd ar fyr o dro,

Mae nhw yno’n cerdded o faes i co,

Ddigonedd i geisio gwenith,

5.

Pa beth su ar bapur newydd caer,

Mae hwnw’n daer yn teyru,

Y gisdwn y farchned eto ar ’rys mae rhuwyn ai wllys felly,

Nid ydwi’n hidio haner pin,

Mi ddalia am werth y gaseg dsin,

Bydd llawer un yn ddigon prin ei lafyr cin gwyl ifan

Mi a wranta’r farchnad yn siwr y cwyd,

Bydd rhai yn’r ha mor dene i rhwyd,

A mine’n llawn am ceffyl llwyd o gwrw a bwyd ag arian.

6.

Pei gallwn i ddyrnu clamp o ddas tra botho bras i brisie,

A llenwi o hono loned côr,

Ai rolio at fôr i ruwle,

Os daw o dylodion ddau ne dri atai’n chwyrn ney atochwi,

Am ei harian ffyaethlan ffri,

Yr heliwn ni wehilion,

A mund ar top i ffwrdd myn tân iw ffeirio’n glir am arian glan,

Gwerthy gartre’r yde mân,

Roedd coli lân ei galon.

7.

Tra bo’r farchnad yn bur ddryd y cawn ni’n bŷd yn llawen,

Fe fydd ein harian yn ei lle,

Fel cerig creigie corwen,

Pedfaen ar lyn rhuw dwr ar lawr codi a wnae ni gyda’r wawr,

Ai sum nhw cimin myn y cawr,

A renig fawr ney’r aran.

Peth braf iw ymhel a blawd ag yd iw drin ai droi ar amser dryd,

Pa beth su brafiach yn y byd,

Na hir gymeryd arian.

8.

Mae leni arwyddion yme athraw medd dynion y daw drudanieth,

Mae llygod y ffrangcod hyd y wlad,

Yn cadw nadanodieth,

Ond rhown ni’n gweddi anwyl gar a phawb su ag arian yn ei ysgâr,

Na ddelo lewis fawr i fâr,

Yn hwylus ar ei hole,

Fo geiff y croeso lleie rioed ar ol ir cene fynd ar coed

Ni rown dylodion o bob oed,

Iw yru ar ddae droed adre.

Hugh Jones Llangwm ai cant

Teitl yr wynebddalen

Ar ail. Dirifau digrifiol o ymddiddan rhwn dau gerlyn di drugaredd am godied y farchned, fel y maent yn tynu atyn ei hunain ag yn dyfeisio par ffordd y casglant fwye o arian ar farw nad mwngc.

